
22. Kap.
Basse apostali






8 Mutto mon vastedim: gi don læk, hærra? ja son munji celki: Jesus læm, dat nasaræalaš, gæn don vaššestad doarradallak.

9 Mutto muo maŧkkeguoimek čuovgas galle oidne, ja suorgganegje, mutto su jena, gutte munji sardnomen læi, æi si gullam.

10 Mutto mon celkkim: hærra, maid galgam mon dakkat? mutto hærra munji celki: čuoǯǯel, mana Damaskusi! ja dobbe dunji sardnujuvvut šadda buokrakkan, mi dunji astatuvvum læ dakkat.

11 Mutto go oaidno must javkkam læi dom čuovgas baittem boft, de maŧkkeguiminam gitti laiddijuvvujim, ja Damaskusi bottim.

12 De muttom Ananias, ibmelballolaš olmai laǥa mield, gæst buorre duođaštussa læi buok Judalaǯain, guđek dobbe assamen legje,

13 muo lusa bođi, ja muo audast čuoǯoi, ja munji celki: Saul, veljačam! gæča bajas! ja mon bajasgeččim su ala damanaǥa boddost.

14 Mutto son celki: min vanhemidamek Ibmel du læ asatam su dato dovddat, ja dam vanhurskes oaidnet, ja jena su njalmest gullat,

15 dastgo su duođaštægje don galgak læt buok olbmuidi dam harrai, maid don oaidnam ja gullam læk.

16 Ja dal, maid vuordak don? čuoǯǯel, adde ječčad gastašuvvut ja du suddoidad erit bassujuvvut, ja čuorvo hærra nama.

17 Ja de munji dappatuvui, go Jerusalami mon bottim, ja rokkadallamen legjim tempal sist, atte mon rottišuvvim,

